Pelu oruko Qlohun Oba Ajoke aye Asake orun

Awon ategun idurosinsin lori esin Olohun

Qro isiwaju

Dajudaju gbogbo eyin ti Qlohun ni, a yin In, a si wa iranlowo Re, a si tun
wa aforijin Re

A tun wa iso pelu Qlohun kuro nibi aburu emi wa ati awon aburu ise owo
wa

Eniti Olohun ba ti fi mo ona ko si eniti o le si i lona, eniti Olohun ba si sonu
ko si eniti o le fi i mona

Mo wa jeri wipe dajudaju ko si olujosin fun miran ayafi Allooh ni Oun
nikansoso, ko si orogun fun un, mo si tun jeri wipe dajudaju Anabi
Muhammad eru Re ni ojise Re si ni pelu

Leyin naa

Dajudaju idurosinsin lori esin Olohun ipinle ti a fe fun gbogbo musulumi to
je olododo ni, ti o si ni lero lati to oju-ona ti 0 to pelu ipinnu ati imona

Pataki akori yi wa fi ara pamo sinu awon alamori kan ninu re ni:

Isesi awujo eleyi ti awon musulumi ngbe ibe lowo bayi, ati awon oniranran
fitina ati awon nkan etan eleyi ti won fi ina re jo ara won, ati awon
yodoyindin orisirisi pelu awon iruju eleyi ti o je wipe ni ipase re ni Islaam fi
di ajoji

Ni awon ti won diro mo esin fi ni apere eemo - eniti o ba gba esin re mu o
da gegebi eniti o gba oguna mu ni

Ko wa siiyemeji lodo gbogbo eniti 0 ba ni opolo wipe dajudaju nini bukaata
Musulumi teni si awon ategun idurosinsin tobi ju nini bukaata omoya re si
I nigha aye awon eni isaaju, atipe igbiyanju ti a nfe lati fi idi re mule o tobi;
latari igba ti o ti baje, ati wiwon awon omoya, ati lile oluranlowo, ati kikere
alaranse

Awon isele kikoomo ati isipopada pelu iserikuro wa di nkan ti o po, titi ti 0
fi de aarin awon ti nsise fun Islaam, ninu ohun ti maa nmu Mulumi beru
irufe awon aaye vyi, ti yio wa maa wa awon ategun idurosinsin lati de ile
ifayabale



Sisopo akori yi pelu okan; eleyi ti Anabi — ki ike ati ola Qlohun maa ba a —
NsQ nipa re pe:

Okan omo Anabi Aadam nifi nle ni yiyipada ju ikoko |o nigbati ooru iho re
ba sarajo

Ahmad gba a wa 6/4 ati AI'Aakim 2/289, o si tun wa ninu tira As’silsilatus
Sohiiha 1772

Anabi — ki ike ati ola maa ba a — tun fi apere mii lele fun okan, o wa nso
pe:

Dajudaju won so okan ni okan latari yiyipada re, atipe apejuwe okan o da
gegebi iye ti nbe ni isale igi ti afefe maa nyi i ni inu sita

Ahmad gba a wa 4/408, o si tun wa ninu tira Sohiihul Jaamih 2361
Qro akorin kan ti saajun hadiith yi

Won o so omoniyan ni omoniyan ayafi latari gbigba re, won o si so okan
ni okan ayafi latari yiyipada re

Atipe didurosinsin ohun ti nyi pada yi pelu ategun awon ifenu ati iruju
alamori ti o lewu ni, ti o si bukaata si awon ategun ti o gbopon ti yio kodi

Awon ategun idurosinsin

Ninu ike Qlohun ti O biyi tin O gbongbon si wa nipe o salaye fun wa ninu
tira re ati ni ori ahon anabi re ati itan re - ki ike ati ola Olohun maa ba a —
awon ategun ti o po fun idurosinsin. Maa daruko fun e iwo oluka alaponle
awon apakan ninu re

Alakoko: sisiju si AL’Qur’an

Al'Qur’an ti o tobi ni ategun idurosinsin alakoko, o si tun je okun Qlohun
eleyi ti 0 yi, ati imole ti o fi oju han, eniti 0 ba di i mu Qlohun yio so 0, eniti
0 ba tele e Qlohun o la a, eniti o ba pepe si i won o fi mona losi oju-ona ti
oto

Qlohun laa mole wipe ogongo ohun ti Oun tori re so tira kale ni eyo-eyo ni
idurosinsin

Oba ti O ga so nigbati nse adapada lori awon iruju awon alaigbagbo

Atipe awon alaigbagbo so pe kani won so Al'Qur'aan kale fun un ni
eekanna iyen ni lati fi okan re rinle, ni a fi ka a fun o ni esese.

Atipe won o lee mu apere kankan wa ayaafi ki a mu eyiti o je otito wa fun
0 ati eyiti o daa ni alaye



Suuratul Furgoon 32-33
Kilode ti Al'Kurani se je ipinle fun idurosinsin?
Nitoripe o0 maa ngbin igbagbo o si maa se afomo emi pelu mo Qlohun

Toripe awon aayah yen maa nsokale ni itutu ati ola lori emi Mumini ti
ategun fitini o si lee gbe e lo, ti okan re o si bale pelu iranti Qlohun.

Toripe o maa npese fun Musulumi awon irori ati awon opo ti o0 ni alaafia
eleyiti yio maa ni ikapa lati ara re lati gbe awon isesi ti o rokirika re duro

Bakanna ni awon osuwon eleyi yio maa je ji o rorun fun un lati idajo lori
awon alamori ti idajo re o si ni daru, ti awon oro re o si ni tako ara won
pelu iyapa awon isele ati awon eeyan.

Toripe yio le maa fesi lori awon iruju eleyi ti awon ota Islaam ninu awon
alaigbagbo ati awon munaafiki pete re gegebi awon apere ti nsemi eleyi ti
awon eni akoko fi oju wina re

Eleyi ni awon apejuwe

Kinni oripa oro Qlohun O biyi ti O gbongbon ti o so pe:

Qlohun Oba re o pa o ti atipe ko si tun ko 0

Suuratud Duha 3

Lori emi ojise Olohun — ki ike ati ola Qlohun maa ba a.

Kilode ti awon osebo fi so wipe: (O ti pa Muhammad ti)

Wo Sohiihu Muslim pelu alaye Alufa wa An-Nawawiy

Atipe kin tun ni ilapa gbolohun Qlohun ti O biyi ti O gbongbon ti 0 so pe:

Ahon ti won seri o ba wipe oun ni nko Anabi ahon ti ko le ka ni atipe eleyi
ti a sokale fun un yi ahon larubawa ti o fi oju han ni

Suuratun Nah’l 103

Nigbati awon keferi Quraish pe apemora wipe dajudaju Muhammad — ki
ike ati ola Qlohun maa ba a — abarapa ni eniti nko o, atipe owo kanlekanle
ara roomu ti o wa ni Makkah ni o ti ngba Al'kuraani.

Atipe kin tun ni ilapa gbolohun Qlohun ti O biyi ti O gbongbon ti 0 so pe:
E gbo o inu fitina gan-an ni won ko si
Suuratut Taobah 49

Ninu emi awon Mumini nigbati Munaafiki naa so pe:



Yonda fun mi ma si ko fitina ba mi?

se kii se idurosinsin lori idurosinsin, atipe idi awon okan ti o gbagbo ni
amure, oati adapada lori awon iruju, ati dida awon onibaje lake.

Bee lo ri mo si tun Olohun mi seri

Ninu ohun ti nseni ni eemo nipe dajudaju Qlohun se ni adehun fun awon
Mumini nibi iseri pada won lati Udaibiyah pelu oro ogun ti o po ti won o ri,
oun naa ni oro ogun Khaibar

Atipe dajudaju yio se e fun won, ati dajudaju won yio lo sibe lai si elomii
pelu won

Atipe awon Munaafiki o maa wa ki awon o tele won lo
Atipe dajudaju awon Musulumi o0 maa so wipe € o lee tele wa lo

Atipe dajudaju won yio maa taku won leniti won gbero lati yi oro Qlohun
pada

Atipe dajudaju won yio maa so fun awon Mumini wipe e nse keeta wa ni
0, Olohun wa fun won lesi pelu gbolohun Re ti o wi pe:

Sugbon won eniti ko gbo agboye ayaafi die

Leyinna ni gbogbo eleyi wa nsele loju awon Mumini ni ipele ipele ati ni
igbese igbese ati ni gbolohun ni gbolohun

Latari eleyi ni a fi ni ikapa lati mo iyato ti nbe laarin awon ti won so isemi
aye won po mo Al’kuraani ti won si siju si i ni kika ati iha, ni alaye ati ni
ironusi, ninu re ni won ti nlo, ibe ni won si nseri pada si, ati laari awon ti
won se oro eda ni opo akolekan won ati airojuraye won

Atipe o0 ma se fun awon ti nwa mimo ti won si nfun Al’kuraani ati alaye re
ni ipin ti o tobi ni nkan ti won wa.

Eleekeji
Didunni mo ofin Olohun ati ise rere
Qlohun Oba ti ola Re ga so pe:

Qlohun maa nfi awon ti won ni igbagbo rinle pelu gbolohun ti o durosinsin
ni ile-aye ati ojo ikehin Qlohun si maa nso awon alabosi nu, Qlohun si maa
nse nkan ti o ba wu U

Suuratu Ibroohim 27

Alufa wa Qotaadah so pe:



Ama ile-aye yio fi won rinle pelu daada ati iwa rere, atipe ni 0jo ikehin ni
Inu saare

Atipe be na ni won se gba a wa lati odo ogooro awon eni isaaju
Tafseerl Qur'aanil Adhiim ti Alufa wa Ibnu Kathiir 3/421
Qlohun ti O mo tun so pe :

Atipe kani won se ohun ti won nki won nilo pelu re ko ba loore fun won ti
yio si tun je idurosinsin ti o le

Suuratun Nisaai 66
lyen nipe lori ododo

Eleyi si fi oju han, bibeeko nje a le maa reti idurosinsin lati odo awon ole
awon ti won maa npa awon ise daada ti nigbati fitina ba pe lori won ti
wahala si mi won titi

Sugbon awon ti won ni igbagbo ti won si tun sise rere Qba won o fi won
mona ti o to pelu igbagbo won

Tori naa Anabi — ki ike ati ola Qlohun maa ba a — je eniti maa ndunni mo
awon ise rere, atipe ise ti o si nife si julo ni eyiti ko duro koda ki o kere

Atipe awon saabe re je eniti 0 se wipe ti won ti se ise kan won yio fi idi re
mule. Atipe Aaisha — ki Olohun yonu si i — je eniti o se wipe ti o ba ti se
ise kan yio dunni mo on

O je eniti maa nso - ki ike ati ola Qlohun maa ba a — pe:

Eniti o ba dunni mo rakaah mejila kan, alujannah ti je dandan fun un
Sunnan Tirmidhi 2/273, o wa so pe: hadith yi daa tabi o ni alaafia

O si tun wa ninu Sohiihun Nasaa'’i 1/388, ati Sohiihut Tirmidhi 1/131.
Oun naa ni awon naafila eyin awon irun granyan

Atipe ninu hadith qudusi

Eru Mi o ni ye ko ni gbo leniti yio maa sunmo Mi pelu awon naafila titi ti
maa fi nife re

Bukhaari lo gba a wa, wo inu tira Fat'hul Baari 11/340
Eleeketa

Imaa ronu si awon itan awon anabi Olohun ati imaa ko eko re, fun
awokose ati isise to



Atipe eri lori iyen ni gbolohun Qlohun ti 0 so pe:

“Atipe gbogbo re lati pa nitan fun ¢ ninu iro awon ojise to saaju leyiti yio fi
okan re bale atipe o si ti de wa ba o ninu eyiti a so yi ododo ati isiti ati iranti
fun awon olugbagbo ododo”.

Suratul Huud 120

Atipe won o so awon aayah yi kale ni igba aye Anabi — ki ike ati ola Qlohun
maa ba a — fun ere ati apara.

Bi kii se wipe fun erongba kan ti o tobi, oun naa ni lati fi okan ojise Qlohun
— ki ike ati ola Olohun maa ba a — ati awon Muumuni rinle.

Ti o ba wa woye daada ire omo-iya mi si gbolohun OQlohun ti O biyi ti O si
gbonngbon ti 0 so pe:

Won so pe e dana sun un ki e si ran awon Qlohun yin lowo toba je wipe e
le se be e.

“‘Awa so wipe ire ina, di tutu ati ola fun Ibrahim”
“Won wa gbero aburu ro o, a si so won di eni iparun”.
Suuratul Anbiyaah 68-70

Ibnu Abbaas so pe:

Gbolohun ti Anabi Ibrahim so kehin nigbati won ju u si inu ina ni:
Hasbiyallaahu wa nih'mal wakeel.

Al'fat’hu 8/22

Se oo kefin itumo kan ninu awon itumo idurosinsin niwaju ijegaba leni lori
ati ifiyajeni, ti nwole si emi re nigbati o nwoye si itan yii?

Ti o ba wa ronu si gbolohun Qlohun ti O biyi tt O gbonngbon ninu itan
Anabi Musa, ti 0 so pe:

“Nigbati awon mejeeji fi oju kan ara won, awon eeyan Anabi Musa so pe
dajudaju won ti le wa ba”.
“O wa so pe: ko ri be e dajudaju Oba mi nbe pelu mi ti yio si se amona

mi”.
Suuratu Shuarooh, 61-62

Se oo kefin itumo mii ninu awon itumo idurosinsin nibi ise alabapade awon
ti nwa eeyan Kkiri, ati idurosinsin ni awon asiko ilekoko laarin ariwo awon ti
ara n ni, ti iwo si nwoye si itan yi?



Ti o ba woye si itan awon opidan Firiaona, iyen ni apere eemo fun awon
iko ti won fi ese mule lori ododo leyin igbati o ti fi oju han.

Se 00 ri itumo kan ti o tobi ninu awon itumo idurosinsin eleyi ti maa nrinle
ninu emi niwaju ideruba alabosi leniti 0 nso pe:

O so pe e gba a gbo siwaju ki nto yonda fun yin dajudaju oun ni agba yin
ti 0 ko yin ni idan, niti paapa maa ge awon owo yin ati awon ese yin ni
pasipayo maa si kan yin mo awon kukute ope ee si mo daju eniti o buruju
niya ninu wa ti o si seku.

Suuratu Toha 71

Ifeserinle awon perete ti won ni igbagbo ti o si je wipe iseripada kekere
kan o ropo mo on, ti won wa nso pe:

Won so wipe a o le gbe ola fun o lori ohun ti o ti de wa bawa ninu awon
ohun ti o fi oju han, ati lori Eniti O da wa, dajo ohun ti 0 ba wu o lati da,
dajudaju aye yi nikan ni idajo re mo.

Suuratu Toha 72

Atipe bakannaa ni itan olugbagbo ododo ninu suuratu yaasin ati
olugbagbo ododo ninu awon omoleyin Firiaona ati awon as'aabul
ukh'duud ati eyiti o yato si i, ti 0 si sunmo wipe idurosinsin ni o je ohun ti
o tobi julo ninu awon eko gbogbo re patapata.

Eleekerin
Adua

Ninu awon iroyin awon erusin Qlohun ti won ni igbagbo ni wipe won maa
nda oju ko Qlohun nibi adua won wipe ki o fi ese won rinle.

“Ire Olohun wa ma ye awon okan wa leyin igbati O ti fi wa mona”.
“Olohun wa da suuru le wa lori, ki O si fi ese wa rinle”
Nigbati o je wipe

awon okan awon omo Anabi Aadam wa laarin omo-ika meji ninu awon
omo-ika Qlohun ti nje ArrRahmaan ti o wa da gegebi okan kan, ti O si ndari
re si ibiti O ba fe.

Imam Ah'maad ati Muslim lo gba a wa lati odo omo Umar leyiti won gbe e
lo si odo Anabi.

Wo Muslim pelu Shar‘hun Nawawi 16/204



Ojise Olohun — ki ike ati ola Qlohun maa ba a — je eniti 0 maa nso lopolopo
pe:
“Mo pe Ire Oba ti maa nyi awon okan pada, fi okan mi rinle lori esin Re”.

Tirmidhi lo gba a wa lati odo Anas ni eyi ti a gbe lo si odo anabi, Tuh'fatul
Ah'wasiyy 6/349, o si tun wa ninu Sohiihul Jaamih

Eleekarun
Iranti Olohun
O wa ninu awon okunfa idurosinsin ti o tobi ju.

Woye si asopo ti o wa laarin alamori meji ti o wa nibi gbolohun Qlohun ti
O biyi ti O gbonngbon ti o0 so pe

‘Mo pe eyin ti e gba Olohun gbo ti e ba ti pade iko kan ki € duro sinsin ki
e si ranti Qlohun ki e le baa jere”.

Suuratul Anfaal 45

O si se e ninu ohun ti o tobi ti maa ran eni lowo lori didurosinsin nibi ijagun
si oju ona Olohun.

Atipe woye si ara awon ijo faaris ati roomu bi ohun ti won bukaata si ju se
ja won kule.

Ohun ti n be laarin ami orunfa mejeeji, a ya a ninu oro Ibnul Qoyyim — ki
Olohun ke e - ninu tira Ad-Daa’ wad-Dawaah.

Pelu kekere onka ati ipese awon oluranti Qlohun.

Atipe pelu kini Anabi Yuusuf fi wa akunlowo lori idurosinsin ni iwaju
arabinrin ti o niipo ti o si ni ewa nigbati o pe e fun ara re?

Se kii se wipe o ko sinu odi iso ifi Qlohun wa isora, ti awon igbi omo-ogun
adun si run nigbati o se alabapade odi iso Re ni?.

Bayi ni awon iranti se nsise nibi idurosinsin awon Muumini.
Eleekefa
Imaa se ojukokoro lori ki Musulumi 0 maa to ona ti o ni alaafia

Atipe ona kan soso ti o ni alaafia ti o si pondandan fun Musulumi ki o to 0
oun naa ni oju-ona awon Ah'lus Sunnah wal Jamaaha, oju-ona awon ijo ti
won ti kun lowo, ati awon iko ti won ti yege, awon ti won ni adisokan ti o
mo ati ilana ti o to, ati awon olutele sunnah ati eri, ati dida yato si awon
ota Qlohun ati imaa ya kuro lara awon eni ibaje.



Ti o ba wa fe mo bi idurosinsin yi se niye lori si, ki 0 yaa woye ki o si bi ara
re leere pe: kilo fa a ti opolopo awon asaaju ati awon ti won tele won se
nu ti won daamudaabo, ti ese won o si rinle lori oju-ona ti o to, ti won o si
ku si ori re?.

Tabike ti won tie de ibe leyin igbati won lo opolopo 0jo-ori won, ti won si
ra awon asiko ti o tobi ninu isemi aye won lare?

Oo wa ri gkan ninu won ti yio maa si kaakiri laarin awon agbegbe adadaale
ati anu, ninu imo irori (Fal'safa) lo sibi imo oro (II'mul Kalaam), ati imo Al-
Ih'tizaal 1o sibi imaa yi iroyin Qlohun pada, ati nibi imaa yi itumo oro Qlohun
pada lo sibiimaa se afiti re lona ibaje, ati imaa so pe ise ko si ninu igbagbo,
ati lati oju ona suufi kan bo si omiran

Bayi ni awon aladadaale se maa ndaamu-daabo, wa woye si bi won se se
idurosinsin leewo fun awon onimimo oro (Ah'lul Kalaam) ni 0jo iku won, ni
awon asiwaju rere fi so pe:

Eniti fi npo ju ni sise iyemeji ni asiko iku ni awon onimimo oro (Ah'lul
Kalaam).

Sugbon ronu ki o si se ariwoye, nje o ri okan ninu awon Ah'lus Sunnah
wal Jamaaha ti o seri kuro ni oju-ona re niti ibinu leyin ti o ti mo on ti 0 Si
ti gbo o ye ti 0 si ti to 07?.

O wa le gbe e ju sile latari awon ife-inu ati awon adun, tabi awon iruju ti o
de ba laakai re ti o le, sugbon ko le gbe e ju sile latari wipe o wa ri eyiti 0
dara ju u lo tabi latari wipe ibaje re han si i.

Atipe ohun ti yio maa se eri eleyi ni ibeere ti Hirag'l| beere lowo Abu
Suf'yaan nipa awon ti ntele Anabi — ki ike ati ola Olohun maa ba a —

Hiraq'l so fun Abu Suf'yaan pe:

Nje enikeni ninu won koomo leniti nbinu si esin re leyin igbati o ti wo inu
re bi?.

Abu Suf'yaan so pe: rara

Leyin naa ni Hiraq’l wa so pe:

Bee gele ni igbagbo nigbati awon okan ba ti ropo mo imole re.
Bukhaari lo gba a wa, Al-Fat'h 1/32

A gbo ni opo igbha nipa awon agbalagba ti won nsi kiri ninu awon ile
adadaale ati nipa awon mii ti Qlohun fi won mona ti won si gbe ibaje ju



sile lo si ibi oju-ona awon Ah'lus Sunnah wal Jamaaha leniti nbinu si oju-
ona won alakoko, sugbon nje a gbo idakeji re ri?.

Ti 0 ba wa n fe idurosinsin, o di owo re imaa tele oju-ona awon Muumini.
Eleekeje
Rire

Rire die die ti o nii se pelu imo nipa igbagbo ti n tani ni ologo je okunfa
ipile ninu awon okunfa ifesemule

Rire nipa igbagbo: eyi ti 0 maa n ta okan ji pelu iberu ati agbiyele ati ife,
eyi ti n tako ogbele ti 0 je jade latara jijina si oro inu Kuraani ati Sunnah,
ati diduro lori oro ti awon eeyan ba so

Rire nipa imo: eyi ti o ni eri ti o ni alaafia ti o tako titele oro awon onimimo
ti a bu enu ate Iu"

Rire ti n tani ni ologo: eyi ti ko ni ibatan pelu oju ona awon odaran, ti 0 si
n se iwadi nipa ero awon ota Islam, ti 0 si tun n so nipa ohun ti n sele ni
ayika pelu agboye ati atunse, eyi ti o tako aiba awujo se ati didadi si ayika
kekere

Rire die die: eyi ti yoo maa lo pelu Musulumi die die, yoo maa mu u ga ni
oju ona pipe re pelu erongba ti a won, eyi ti o tako sise nkan lai gbero re
tele ati aini ifarabale tii ba ise je"

Ki a le baa mo pataki ipile yii ninu awon ipile iduro sinsin, ki a pada si itan
igbesi aye ojise QOlohun- ki ike ati ola Qlohun ma aba a- ki a wa bi ara wa
leere pe:

Kini ipile iduro sinsin awon saabe Anobi- ki ike ati ola QOlohun ma aba a-
ni ilu Meka ni asiko ti won n fi suta kan won?

Bawo ni Bilal ati Khabaab ati Mus’hab ati awon araale Yaasir ati awon
miran ninu awon ti ko ni agbara titi de ori awon agbaagba ninu awon
saabe, se duro sinsin ni asiko ti won si won mole ni aaye kan ti o wa laarin
oke meji, ati asiko inira miran?

Nje o rorun ki iduro sinsin won yii waye lai si eko ti o jindo lati odo Anobi,
eyi ti o0 so won di abiwa rere?

E je ki a fi saabe kunrin kan se apere gegebi Khabbaab omo Al-Aratt- ki
Qlohun yonu si i- ti olowo re maa n jo irin ni ina titi yoo fi pon, leyin naa
yoo da a dubule sori re lai fi aso Kankan bo eyin re, titi ti ora ara re yoo fi
pa ina naa, kini o je ki o le se suuru lori gbogbo eleyii?



Ti Bilaal si wa ni abe apata ninu oorun ti o gbona gidi, ti won si de
Sumayyah ni sekeseke

Ibeere kan ti 0 je jade latara nkan miran ti o sele ni igba ti Anobi wa ni
Medina ni pe, tani o duro ti Anobi- ki ike ati ola Qlohun maa ba a- ni ogun
Hunayn nigba ti opolopo awon Musulumi fidi remi?

Nje awon ti won sese gba Islam ni ati awon ti won gba Islam leyin ti won
gba ilu Meka, awon ti won ko ri asiko ti o to lati fi ko eko ni ile eko Anobi,
ati awon ti opolopo won jade lo jagun nitori oro ogun ni bi?

Ko ri bee, dajudaju opolopo awon ti won duro ti Angbi ni awon eni esa ti
won gba eko ti o to lati owo ojise Olohun (ki ike ati ola Qlohun maa ba a)

Ti ko ba si eko Kankan ni, nje awon wonyi a duro bi?
Eleekejo
Fifi aya bale si oju ona naa

Ko si iyemeji nibi pe bi aya ba se n bale si oju ona ti Musulumi n to si, ni
iduro sinsin re yoo se maa ni agbara si. Eleyi ni awon ategun kan, ninu re
ni:

Mimo wipe ona ti 0 to ti 0 n to- ire omo iya mi- kii se tuntun, kii sii se pe

Bi kii se pe ona ti o ti pe ni, ti awon ti won saaju re ti to ninu awon anobi
ati awon siddiikuun ati awon onimimo ati awon ti won ku iku seidi ati awon
enirere, eyi a je ki 0 mo pe o o ki n se ajoji ni oju ona naa, ti ipa aayun re
yoo di ifararo, ti ibanuje re yoo di idunu; tori pe 0 mo pe awon yen pata
omo iya re ni won ni oju ona naa.

Mimo pe eeyan ti di eni esa

Qlohun ti O niyi ti O gbonngbon so pe:

Ope ni fun Qlohun, alaafia ki 0 maa ba awon eru Re ti O sa lesa
An-Nam’l/59

O so pe:

“‘Leyin naa A mu awon ti A sesa ninu awon eru Wa jogun lwe naa”
Faatir/32

O so pe:

“Gege bee ni Olohun re se sesa re ti O si n fi itumo awon oro naa mo Q”



Yuusuf/6

Gegebi Olohun se sesa awon anobi, gege bee naa ni awon eni ire naa se
ni ipin ninu sisesa naa, oun naa ni ohun ti won jogun re

Bawo ni o se maa ri lara re ti Olohun ba da o ni nkan ti ko ni emi, tabi
eranko, tabi keferi, tabi olupepe si adadaale, tabi pooki, tabi Musulumi ti
Kii pepe si Islam, tabi olupepe ni oju ona ti o kun fun asise?

Seooriipe mimoti o mo pe Olohun sa ¢ lesati O si se ¢ ni olupepe ninu
ahlu sunnah wal-dJamaa’ah, eyi wa ninu awon okunfa iduro sinsin re ni oju
onare ni?

Eleekesan
Pipepe si ti Olohun ti O biyi ti O gbonngbon
Ti emi o ba maa lo maa bo, yoo baje, ti ko ba maa gbera ni, yoo baje

Ninu awon aaye ti o tobi ju ti emi ti maa n gbera so ni: pipepe si ti Qlohun,
oun niise awon ojise, oun ni sii maa n la emi kuro nibi iya, inu re ni agbara
ti maa n tu jade ti ise si maa n gba sise

“Nitori eyi, maa pe ipe, ki o si duro deede gegebi a ti pa o lase”

Nkan ti a ba ti n so nibe pe lagbaja ko lo siwaju ko si lo seyin, ko ba oju
mu; toripe ti 0 0 ba ti ko airoju ba emi pelu titele ti Qlohun, emi yoo ko
airoju ba o pelu iyapa ti Qlohun

Igbagbo maa n lekun o si maa n dinku

Ipepe si oju ona ti o to pelu nina asiko, ati ironu jinle, ati ilakaka ara, ati
didanto ahon, ni ona ti ipepe yoo di ohun ti o je Musulumi ni ogun, eleyii
yoo be igi dina igbiyanju setaani lati so ni nu ati lati da fitina sile

Ni afikun si eyi ni ipenija ti n doju ko olupepe ninu emi re ni oju ona ipepe
re latari awon idiwo ati awon alagidi, ati awon obileje, eyi yoo mu ki
igbagbo re o lekun ti awon origun re yoo si ni agbara si.

Yato si laada nla ti n be nibi ipepe si oju ona Olohun, ipepe yoo tun je
ategun kan ninu awon ategun iduro sinsin ati aabo kuro nibi ifaseyin

Toripe eniti ba n gbeja koni, ko ni bukaata si olugbeja

Qlohun si maa n wa pelu awon olupepe, O maa n mu won duro, O si maa
n fi ese won le ona ti o to. Olupepe da gegebi dokita ti n gbogun ti aisan
pelu iriri re ati imo re, pelu bi o se n gbogun ti i lara elomiran, oun gan
funra re ni 0 maa jina si kiko aisan ju



Eleekewa
Rirogbayika awon ipile tii muni duro sinsin

Lara awon iroyin awon ipile yii ni ohun ti anobi- ki ike ati ¢ola Qlohun maa
ba a- so fun wa pe:

“Dajudaju awon eeyan kan n be ninu eda ti won je kokoro fun oore ti won
si je agadagodo fun aburu”

Hadiisi ti o dara ni, Ib’nu Maajah ni o gba a wa lati odo Anas ni eyi ti a gbe
de odo anabi 237, Ib’nu Abi Asim naa tun gba a wa ninu tira “As-Sunnah”
1/127, tun wo inu “As-Sil’'silah As-Saheehah” 1332

Sise awari awon onimimo ati awon eniire ati awon olupepe ti won ni
igbagbo, ki eeyan si rogba yi won ka, eyi maa n kun ni lowo lati duro sinsin

Awon fitina ti sele ri ninu itan Islam ti Olohun si mu awon Musulumi duro
latara awon eeyan kan

Lara re ni ohun ti Aliyy omo Al'Madiiniy so- ki Qlohun ke e- pe:

“Qlohun fun esin ni agbara pelu Abubakr As-Sidiik ni 0jo Riddah, ati pelu
imam Ah’mad ni 0jo Mih’nah”

Ronu jinle si ohun ti ib’nul Qayyim- ki Olohun ke e- so nipa Ib’nu Taymiyah
nipa imuni duro sinsin:

Ti iberu ba ti lekoko mo wa, ti awon eeyan ti n ro ero aburu si wa, ti ile Si
ti fun pinpin mo wa, amaawa ba a, tiabasitirii, tia si gbo oro re, gbogbo
nkan ti o n se wa maa lo ni, ti yoo si pada di idunu ati agbara ati amodaju
ati ifayabale, mimo fun Qlohun ti O mu awon eda Re ri Alujanna Re siwaju
pipade re, ti O si si awon ilekun re fun won ni ile aye, O si fun won ninu
oorun re ohun ti yoo je ki won o lo gbogbo agbara won lati wa Alujanna
naa ati lati se idije lo sibe

Al'waabilus-Sayyib, oju ewe 97

Ibi ni ije omo iya ninu Islam yoo ti han gegebi ipile fun imuduro sinsin,
awon omo iya re ti won je eniire ati awon eniti a n wo kose, ati awon
olureni, awon ni won a ran e lowo ni oju ona naa, awon si ni origun ti o
lagbara ti o le sa to, ti won a si mu o duro sinsin pelu awon ami Qlohun ati
ogbon ti n be ni odo won

“‘Maa wa pelu won, ma se maa dawa ki setaani ma baa ja 0 gba; toripe
agutan ti o ba takete ni ikoko maa nje”

Eleekokanla.



Fifi aya bale si aranse Qlohun, ati pe 0jo ola ti Islam nii se

A ni bukaata si iduro sinsin lopolopo nigba ti aranse ba pe ki o to de, ki
ese ma baa ye gere leyin ti o ti rinle tan

Oba ti ola Re ga so pe:

“Melo-melo ni awon anabi ti won ti ja pelu opolopo awon olusin Oluwa.
Won ko jura sile nipa ohun ti o ba won ni oju ona ti Qlohun, won ko si se
aare, bee won ko si so ara won di yepere. Qlohun si feran awon onisuuru’

“Qro won ko ju pe won wipe: Oluwa wa, dari awon ese wa jin wa, ati aseju
ninu iwa wa, ki O si mu ese wa duro sinsin, ki O si gbe wa leke awon
alaigbagbo eniyan”

“Olohun si fun won ni ere aye yii ati eyi ti 0 dara julo ninu ere Qjo ikeyin.
Olohun feran awon ti n se rere”

Aal Im’raan 146-148

Nigba ti ojise QOlohun fe mu awon saabe re ti won n fi iya je duro sinsin, o
fun won ni iro pe 0jo ola ti Islam nii se, ni awon asiko ijiya ati adanwo vii,
kini 0 so?

“O wa ninu hadiisi Khabbab ti a gbe de odo anabi lati odo Bukhari pe:

“Olohun yoo pe alaamori yii titi ti arinrin-ajo yoo fi rin lati San’aa titi de
Had’ramaot, ti ko nii beru nkankan ayafi Qlohun ati ikoko lori eran re”

Bukhaari lo gba a wa, wo inu tira Fat'hul Baari 7/3165

Sise afihan awon hadiisi iro idunu fun awon odo pe 0jo ola ti Islam nii se,
o se pataki lati fi re won lori iduro sinsin

Eleekejila

Mimo paapaa iro, ki eeyan ma si gba etanje pelu e

Nibi gbolohun Qlohun ti O niyi ti O gbonngbon, ti O so pe:

“Ma se je ki yo-sibi-yo-sohun awon alaigbagbo ninu awon ilu tan ¢ je”
Aal Im’raan/196

Lati mu ibanuje awon Mumini lg, ati lati mu won duro sinsin

Ninu gbolohun Qlohun ti O biyi ti O si gbongbon:

“Eyi ti o je ifofo, yoo re danu bi ohun ti ko ni laari”

Ar-Rah’d 17



Ariwoye lo je fun awon ti won ni opolo lati ma beru iro ati ki won ma
jupajuse sile fun un.

Atipe ninu oju-ona Al'Qur’an ni imaa yepere awon onirQ, ati imaa tu awon
erongba ati ategun won sita.

"Bayi ni A 0 maa se alaye awon ami naa ati ki oju ona awon elese le han"
"55/ plaiy!

Titi won o fi nii gba awon musulumi mu lojiji, titi won o si fi mo ibiti won n
gba wole si Islaam lara.

Atipe melo-melo ni a ti gbo melo-melo ni a si ti ri ninu awon iko ti won ti
subu ati awon olupepe ti ese won ti yegere, ti won si padanu iduro sinsin
nigbati won wole si won lara nibi ti won o ti lero latara aimo awon ota won

Eleeketala

Imaa ko awon iwa ti o le ran omoniyan lowo lori idurosinsin jo.
Atipe eyiti 0 ga ninu e ni suuru, atipe o wa ninu hadith Sohiihain
Won o fun enikankan ni ebun kan ti o loore ti o0 si gba aaye to suuru

Bukhaari gba a wa ninu tira Zakaat — abala ti 0 so nipa ikoraro nibi ibeere,
ati Muslim ninu tira Zakaat — abala ti o s¢ nipa ola ti nbe fun ini amojukuro
ati suuru.

Atipe suuru ti o fi nle ju nbe nibi ajalu akoko, ti nkan ti omoniyan o ba lero
ba sele si i, ifaseyin a sele ti idurosinsin si maa ye gere nigbati ko ba si
suuru.

Woye si nkan ti lbnul Jaoziy so - ki Qlohun ke e- pe:

Mo ri agbalagba kan ti 9jo ori re sunmo ogorin, ti 0 si maa nduni mo
jamaha, ni omo omobinrin re ba ku, ni 0 wa s pe: ko to fun enikeni lati se
adua, toripe ko ki nje ipe adua. Leyinna ni o tun wa so pe: dajudaju Olohun
ti O ga maa n se agidi ko fi omo Kankan sile fun wa.

ATHTHABAAT IN'DAL MOMAAT ti Ibnul Jaoziy, oju-ewe 34
Olohun ga tayo gbolohun re to wi ni giga ti o tobi

Nigbati adanwo kan awon musulumi ni oju ogun Uhud ti won o si rankan
iru adanwo naa; toripe Qlohun se adehun aranse fun won, Qlohun wa ko
won ni eko ti o le pelu awon eje ati awon to kuku oju ogun.

“‘Nigbati adanwo kan yin lati owo awon keferi ti eyin naa si ti fi ilppo meji
re kan won, € wa so pe nibo ni eleyi ti wa, so pe lati odo ara yin ni”.



Aal Im’raan/165
Kini nkan ti o wa lati owo ara won?

“E ni ijakule nigbati e se ifanfa lori alamori e si tun yapa leyin igba ti O ti
mu yin ri ohun ti € nfe, o nbe ninu yin eniti nfe aye”.

Eleekerinla
Asotele eniire

Ti fitina ba sele si musulumi ti Qba re si dan an wo lati fi gbe e yewo, ohun
ti yio je okan lara awon irinse idurosinsin ni ki Qlohun yan eniire ti i, ti yio
maa se isiti fun un ti yio si maa fi ese re rinle, ti yio si je awon gbolohun ti
Qlohun a je ki o se anfaani, ti yio si je ki awon igbese re duro to.

Atipe awon gbolohun yi maa je eyiti yio kun fun irannileti nipa QOlohun, ati
sise alabapade Re, ati alujanna Re, ati ina Re

Atipe gba awon apere wonyi ire omo-iya mi ninu itan aye Imaam Ahmad
— ki Olohun ke e - eniti o ko sinu adanwo lati le yo wura ti 0 mo
ponrongandan jade.

Niti paapa won wo o 1o si odo Mah’muun ni eniti wo de e ni sekeseke, ti 0
si ti se adehun iya ti o lekoko fun un siwaju ki o to de odo re, titi ti omo-
odo Imaam Ahmad kan fi so pe:

Yio je ohun ti yio wuwo fun mi ire baba Abdullah, pe Mahmuun ti bo ida
kan kuro ninu apo re ti ko si bo iru re ri saaju eleyi, atipe dajudaju o ti bura
pelu ije alasunmo re si ojise QOlohun — ki ike ati ola Olohun maa ba a —,
wipe ti 00 ba ti je ipe oun lo si ibi gbolohun wipe Al-Qurani eda Qlohun ni,
oun yio pa ¢ pelu ida naa.

Al-Bidaayatu wan-Nihaayah 1/332

Nibiyi ni awon ojogbon ilu Bas’roh ti lo anfaani yii lati wi awon gbolohun
idurosinsin fun asaaju won.

Ninu tira As’siyar ti alufa wa Al-Dha’abiy 11/238 lati odo Abu Jah’far Al-
An’baariy, o so pe:

Nigbati won gbe Ah’mad de odo Mah’muun won fun mi ni iro, mo si soda
agbami Furootu, o si je eniti 0 joko sinu ile kekere kan, mo wa salamo si
I, 0 Si sQ pe: ire Abu Jah’far o ti daamu pupo. Mo wa so fun un pe: ire eleyi,
ori lo je leni ti awon eeyan si nwo 0 kose, mo si fi Qlohun se eleri ti 0 ba
le je e ni 0o lo sibi wipe Al-Qurani eda Qlohun ni, awon eeyan naa a je ipe
0, ti 00 ba wa je e ni 00, opolopo ninu awon eeyan ni yio ko, pelu gbogbo
eleyi naa ti okunrin naa o ba pa 0, dajudaju wa pada ku ni, ko si ibuye fun



iku, yaa paya Olohun ki o si ma je e ni oo. Ni Ah’'mad ba bere si ni sun
ekun ti 0 si nso pe: maa sha Alloohu. Leyinna ni o wa so pe: ire Abu Jah’far
tun un wi.. ni mo ba tun un wi fun un , o si nso pe: Maa sha Alloohu... oro
re pari si ibiyi.

Imaam Ah’mad so nigbati o nse alaye irin ajo re lo si odo Mah’muun.

A de aaye kan ti ile re fe ni aarin oru, ni won wa mu arakunrin kan wa ba
wa 0 Si so pe: ewo ninu yin ni Ah’mad omo Hanbal. Won so fun un pe:
eleyi ni. O wa so fun eni ti 0 ni rakunmi pe: se pelepele..leyinna ni o wa so
pe: ire eleyi, kini yio da fun ¢ ti won ba pa o si ibiyi, ti wa si wo alujanna,
leyinna ni o0 wa so pe: mo fi 0 le Olohun lowo, ni 0 ba lo. Mo si beere nipa
re, won so fun mi pe: o je arakunrin kan ninu larubawa ninu iran Robiiha
0 nse awon aso ti won fi irun eran se ni abule, won n pe e ni: Jaabir omo
Aamir ti won maa nso oro re ni daada

Siyaru Ah’laamin Nubalaah 11/241

Ninu tira Al-Bidaayatu wan-Nihaayah: dajudaju larubawa oko kan so fun
Imaam Ah’mad pe:

Ire eleyi, iwo ni asiwaju fun awon eeyan, oo wa gbogbo je aburu fun won,
atipe dajudaju olori awon eeyan ni o loni, oo si gbodo je ipe won lo sibi
nkan ti won npe e si, ti yio wa mu ki awon naa je won ni 00, ti wa fi wa lo
ru gbogbo ese won ni gjo igbedide, atipe ti o ba nife Qlohun, se suuru lori
ohun ti 0 wa ninu re; toripe dajudaju ohun ti n be laarin re ati alujanna ko
ju ki won pa o lo.

Imam Ah’mad so pe:

Qro re je ohun ti o fun ipinu mi ni agbara lori ohun ti mo wa nibi kiko kuro
nibi nkan ti won pe mi si.

Al-Bidaayatu wan-Nihaayah 1/332
Ninu egbawa kan: Imaam Ah’mad so pe:

Mi o gbo oro kankan ti o waye lori alamori yi ti 0 ni agbara to oro larubawa
oko vyii, eleyi ti 0 ba mi so ni aaye ti a npe ni RAH’'BATU TAOQ “oun naa
ni ilu kan ti o wa laarin Ar-Riggoh ati Bagdaad ni eti Al-Furoot, 0 so pe: ire
Ah’'mad, ti ododo ba pa 0, o ku iku shahiid (eniti o ku si oju ogun) niyen,
atipe ti o ba si pada semi, waa semi ni eni eyin... o si fun okan mi ni
agbara.

Siyaru Ah’laamin Nubalaah 11/241



Imam Ah’mad nso nipa ririnpo pelu odokunrin ti nje Muhammad omo Nuuh
eleyi ti o duro sinsin pelu re nibi fitina na.

Mi o ri enikan ti o fi n duro lori ase Olohun to to Muhammad omo Nuuh,
toun ti bi o se kere ni gjo ori ti imo re o si to nkan, dajudaju mo nrankan Ki
o pari pelu daadaa. O so fun mi ni 0jo kan pe: ire baba Abdullaah, Qlohun
dowo re Olohun dowo re, dajudaju oo da gegebi emi, o je eniti awon eeyan
n wo kose, awon eda nnaga wo o, lati gbo ohun ti yio ti odo re jade, wa
paya Qlohun, wa duro sinsin lori ase Qlohun. O si ku, mo si kirun si i lara,
mo Si sin in.

Siyaru Ah’laamin Nubalaah 11/242

Titi ti o fi de ori awon ara ogba-ewon ti Imaam Ah’mad maa nki irun fun ti
won si ti de e, awon naa kopa ninu fifi ese re rinle.

Imaam Ah’mad so ri ninu ewon pe:

Mi o bikita pelu atimole yi — oun pelu ibugbe mi o yato si ara won — mi 0 Si
beru fifi ida pani, ohun ti mo nberu ni fitina egba, ni okan ninu awon ara
ewon ba gbo o si so pe: ko si laburu fun o ire baba Abdullah, ko ju egba
meji naa 1o, leyinna oo nii mo ibiti iyoku ba n bo si, afi bi igbati won mu
ibanuje kuro fun un.

Siyaru Ah’laamin Nubalaah 11/240

Wa se oju kokoro ire omo-iya mi alaponle wiwa isiti lodo awon eniire: ki o
si ronu si i nigbati won ba wi i fun o

Wa a ki o0 to se irin ajo ti 0 ba npaya ohun ti o le sele nibe.
Wa a ni igba adanwo, tabi siwaju ajalu ti o nlero.
Wa a ti won ba yan o si ipo kan tabi o jogun dukia kan pelu oro

Wa fi emi ara re rinle, ki o si fi elomii naa rinle, atipe Qlohun ni aayo awon
muumini.

Elekeedogun
Wiwoye si idera alujanna ati iya ina ati iranti iku.

Atipe alujanna ilu awon idunu ni, ati ipetu si awon ibanuje, ati ibuso awon
muumini, atipe emi ohun ti a da lori aile fi ara re jin ati aile sise ati aini
idurosinsin ni, ayaafi pelu ki o ri esan ti yio so awon inira naa di irorun fun
un, ti yio si ro awon wahala ati inira oju ona fun un.

Toripe eniti 0 ba ni imo nipa esan, wahala ise a rorun fun un, ti yio si maa
rin ti yio si mo wipe ti ese o ba ti mule alujanna ti ibu re se deede sanmo



mejeeje ati ile mejeeje a bo mo on lowo, leyinna dajudaju emi ni bukaata
si ohun ti yio gbe e kuro ninu erofo ile ti yio si fa a lo si agbaye ti o ga.

Anabi — ki ike ati ola Qlohun maa ba a — je eniti 0 maa nlo iranti alujanna
lati fi fi ese awon saabe re rinle.

Ninu hadiith ti o daa ti o si ni alaafia, ojise Olohun — ki ike ati ola Qlohun
maa ba a — rekoja ni odo Yaasir ati Ammaar ati Umu Ammaar ti won si nfi
ara ni won nitori ti Qlohun ti O ga, o wa so fun won pe:

Suuru di owo yin o eyin ara ile Yaasir, Suuru di owo yin o eyin ara ile
Yaasir; toripe alujanna ni adehun yin

Al-Haakim lo gba a wa 3/383

O si je hadiith ti o daa ti o si ni alaafia, wo igbejade re ninu tira Fiq’hus
Siiroh eleyi ti alufa wa AL-Albaaniy se ifirinle re, oju-ewe 103

Bakanna o je eniti maa nso fun awon ansooriy — ki ike ati ola Qlohun maa
ba a — pe:

Dajudaju ee se alabapade imotara-eni-nikan leyin mi o, ki € yaa se suuru
titi ti e o fi pade mi nibi Al-Hao'd (akeremodo ti o je ti Anabi).

Won fi enu ko le e lori.

Bakanna ni pe eniti o ba woye si isesi ikp meji ninu saare, ati ni Qjo
igbende, ati nibi isiro ise, ati nibi osuwon, ati ni ori afara, ati awon aaye to
ku ni gjo ikehin.

Gegebi 0 se je wipe imaa ranti iku maa nso musulumi kuro nibi iparun, ti
0 si maa mu u duro nibi aala Qlohun ti ko si ni koja re.

Toripe dajudaju ti o ba ti mo wipe dajudaju iku sunmo on ju okun bata re
lo, atipe asiko re le ma ju eyin iseju die lo, bawo wa ni emi re o se wa je ki
0 nife si yiyegere, tabi lati maa tesiwaju ninu isina.

Fun idi eyi, 0 so - ki ike ati ¢ola Qlohun maa ba a — pe:
E po leniti yio maa se iranti ohun ti maa n wo ile adun.

Tirimithiy lo gba a wa 2/50, to o si so wipe o ni alaafia ninu tira Ir'waahul
Galeel 3/145

Awon aaye idurosinsin

O po gan-an o si ni bukaata si alaye, didaruko die ninu re lakotan ti to wa
ni aaye yi.

Alakoko



Didurosinsin nibi awon fitina

Awon isipopada ti maa nde ba awon okan okunfa re ni awon fitina, ti awon
fitina idunnu ati ilekoko ba wa de ba okan, ko si eniti yio duro sinsin ayaafi
awon ti won ni amodaju ti igbagbo si ti fi okan won se ibugbe.

Atipe ninu awon oniranran fitina ni:
Fitina dukia

“Atipe 0 nbe ninu won eniti o se adehun fun Qlohun wipe ti O ba fun wa
ninu ola Re ao maa se saara ao si maa be ninu awon eniire”.

“Nigbati O wa fun won ninu ola Re won se ahun pelu re, won si peyinda
leniti o gunri”

Suuratut-Taobah 75-76

Fitina ipo

“Fun emi ara re ni suuru pelu awon ti won npe Olohun ni owuro ati ni asale
ti won n rankan ojurere Qlohun, oo si gbodo si oju re kuro lodo won leniti

fi nwa yodoyindin ile-aye, 00 si tun gbodo tele eniti a ti si okan re kuro nibi
iranti wa ti o si tele ifenu re ti gbogbo alamori re si je aseju”.

Suuratul Kah’f 28

O si tun so - ki ike ati ola Qlohun maa ba a — nipa aburu fitina mejeeji ti o
saaju pe:

Ikooko meji ti ebi npa ti won wa tu won sile ni aarin agbo agutan ko lee ba
agbo naa je to bi ojukokoro omoniyan si dukai ati ipo sele ba esin re je.

Imaamu Ah’mad lo gba a wa ninu tira Mus’nad 3/460, o si tun wa ninu tira
Sohiihul Jaamih 5496.

Itumo re nipe dajudaju ojukokoro omoniyan lori dukia ati ipo le lati ba esin
je ju ikooko meji ti won tu sile laarin agbo agutan lo.

Fitina iyawo

“‘Dajudaju o nbe ninu awon iyawo yin ati awon omo yin eniti o je ota fun
yin, ki e ya sora fun won”.

Suuratut-Tagoobun 14
Fitina awon omo

Omo nkan ti maa so ni di o0jo ni, ti si maa n so ni di ahun, ti si maa n ba ni
ninu je



Abu Yah’la lo gba a wa 2/305 ti o si tun ni awon egbawa mii ti nse eri re,
atipe o wa ninu Sohiihul Jaamih 7037

Fitina ilo-agbara-leni-lori ati ijegaba-lori-eni ati ise-abosi-eni: apere to daa
ju fun un ni gbolohun Qlohun ti O biyi ti O gbonngbon ti 0 so pe:

“A sebi le awon ti won gbe koto”

“Ina ti won nko”

“Nigbati won joko si eti re”

“Atipe won si tun jeri si ohun ti won nse fun awon onigbagbo ododo”.

Won o si fi iya je won nitori nkankan tayo wipe won ni igbagbo si Olohun
Oba Abiyi Oba Eleyin.

Oba ti 0 je wipe ti E ni ikapani sanmo ati ile, ti O si je Eleri lori gbogbo
nkan.

Suuratul Buruuj 4-9

Atipe Bukhaari gba a wa lati odo Khabbaab — ki Qlohun yonu si i — 0 so
pe:

A ke gbajari lo ba ojise Olohun - ki ike ati ola Qlohun maa ba a — o si je
eniti o fi aso nla kan ro ori ni abe booji Kah’bah
O wa so - ki olamaa je ti e - pe:

Ninu nkan ti o ti sele siwaju yin nipe, won o mu enikan won o si gbe ile fun
un, won 0O Si ju U Si inu re won o si tun mu obe ire-igi wa, won o si gbe e si
I ni ori, won o si ge e si meji ogboogba, won yio si tun fi awon iyarun onirin
ya eran re ati eegun re lotooto, ti gbogbo iyen o si ni seri re kuro nibi esin
re

Bukhaari lo gba a wa, wo inu tira Fat'hul Baari 12/315
Fitina Dajjaal
Oun si ni fitina isemi aye ti o tobi ju

Mo pe eyin eeyan, dajudaju koi tii si fitina Kankan ni orile lati igbati Qlohun
ti da Aadam ti o tobi to fitina Dajjaal.. eyin erusin Qlohun, eyin eeyan: ki e
ya fi ara bale toripe maa royin re fun yin ni iroyin ti Anabi Kankan o royin
re bee saaju mi.

Ibnu Maajah ni o gba a wa 2/1359, wo sohiihul Jaamih 7752.



Atipe Anabi so - ki ike ati ola Qlophun maa ba a — nipa awon ipele
idurosinsin awon okan ati iyegere re.

Awon fitina maa de ba awon okan gegebi eni ni igi kookan, eyikeyi okan
ti 0 ba wa gba a ti 0 si gbe e mu yio kan ekikan dudu kan si i, eyikeyi okan
ti 0 ba si ko 0 yio kan ekikan funfun kan si i, titi yio fi wa lori okan meji, lori
okan funfun ti o dabi nkan ti 0 mo kanga ko si le ko inira ba a lopin igbati
awon sanmo ati ile mejeeje ba si wa, ikeji ni dudu ti o ti ropo mo funfun
balahu ti o da gegebi ife omi ti o te, ti ko nii da nkan daadaa mo, ti ko si
nii le ko ibaje, ayafi ohun ti o ti kun okan re ninu ifenu re.

Imaam Ahmad gba a wa 5/386, ati Muslim 1/128, atipe gbolohun yi ti e ni

ltumo Ar'dul Asiir nipe: awon fitina maa nlapa ninu gkan gegebi eni se
maa nlapa ni egbe eniti o ba sun si i lori

ltumo Mur’baaddan nipe: funfun balawu ti dudu ti ropo mo on, itumo
Muja’khiyan nipe: ohun ti won ti da oju e de ti won ti yi i pada

Eleekeji
Idurosinsin nibi ijagun si oju ona Olohun

‘Mo pe eyin ti e gba Olohun gbo ti e ba ti pade awon iko kan ki e ya
durosinsin”.

Suuratul Anfaal 45

Atipe ninu awon ese nla ninu esin wa ni ki eeyan o sa kuro loju ogun, o je
eniti nwi lawitunwi — ki ike ati ola maa ba a — pelu awon muumini ni oju
ogun Khandagq ti oun naa si gbe erupe si eyin re pe:

Fi ese wa rinle nigbati a ba se alabapade awon ota.

Bukhaari lo gba a wa ninu iwe Al'gazawaat, ojuponna Gaz'watul Khandaq.
Wo Al-fat'hu 7/399.

Eleeketa
Idurosinsin lori ilana to to

“O nbe ninu awon muumini awon ti won mu adehun ti won ba Olohun se
se, 0 si nbe ninu won eniti o se alabapade iku re, o0 si nbe ninu won eniti
o nreti ki oun na o pade iku re, won ko si yi adehun ti won se pada”

Suuratul Ah’zaab 23

Awon ipile won kun won loju ju awon emi won lg, ipinnu kan ni ti ko le i
pada.



Eleekerin
Idurosinsin ni asiko iku

Ee ri awon keferi ati awon onibaje, dajudaju won o nii le durosinsin ni awon
asiko ti wahala re le, ko wa ni je ki won ni ikapa lati pe gbolohun (laa ilaha
illalloohu) nigbati won ba fe ku.

Ti eleyi si wa ninu awon ami igbeyin aburu gegebi won se so fun arakunrin
kan nigbati o fe ku.

Wi gbolohun (laa ilaaha illallaah) ni o ba bere si ni nmi ori re si otun ati osi
leniti nko lati wi i.

Elomii a tun maa so nigbati o ba fe ku pe:

Eleyi ni egige ti 0 daa, eleyi dinwo ni rira.

Ti eleeketa 0 si maa ranti awon oruko egige ayo

Ti eleekerin o si maa ko orin, tabi ki 0 maa ranti ololufe

lyen nipe irufe awon alamori yi lo ko airoju ba won kuro nibi iranti Qlohun

Atipe won le ri lara awon eni yii didudu oju won tabi bibaje oorun won, tabi
yiyi kuro nibi idajuko awon musulumi nigbati emi ba fe bo ni ara won, atipe
ko si ete kan ko si si agbara kan ayaafi pelu Olohun.

Amo awon eniire ati ilana Anabi, dajudaju Olohun maa nfi won se konge
idurosinsin nigbati won ba fe ku, ti won o si ri gbolohun ijeri mejeeji pe.

Atipe won le ri lara awon wonyi kiko monamona iwaju, won tabi didun
oorun ara won, ati itujuka ati idunnu nigbati emi ba fe bo lara won.

Eleyi je apere okan lara awon ti Qlohun fi se konge idurosinsin nigbati o
fe ku, eni naa ni Abu Zur'ah Ar'rooziy, okan lara awon agba alufa aladiisi,
eleyi ni bi itan re se lo:

Abu Jah’far Muhammad omo Aliyy oluko nkan Abu Zur’ah so pe:

A gbe Abu Zur'ah wa si Maashah’raan, abuleko kan ninu awon abuleko
Royyi ti 0 si je eniti npoka iku lowo, ti Abu Haatim ati Ibnu Waarih ati
AL’Mun’dhir omo Shaazaan ati awon mii yato si won si wa pelu re.

Ni won ba so nipa hadith imaa nu eniti npo iku ni gbolohun ijeeri ti o0 so
pe:

E maa nu awon oku yin ni gbolohun Laa ilaaha illal'loohu



Won si ntiju lati nu Abu Zur’ah ni gbolohun naa, ni won wa so pe e wa Ki
a daruko hadith na

Ni lbonu Waarih wa so pe:

Abu Aasim ba wa soro, Abdul hameed omo Jah’far omo Sooliu ba wa
SQro, o si nso pe lbnu Abi — ko si tayo re

Ni Abu Aatim wa so pe:

Bundaar ba wa soro, Abu Aasim ba wa soro, lati odo Abdul hameed omo
Jah’far, lati odo Sooliu, ko si tayo re, ti awon yoku si dake

Abu Zur'ah wa so, ti 0 si je eniti npoka iku lowo ti 0 si Si oju re mejeeji, pe:

Bundaar bawa soro, Abu Aasim bawa sorg, Abdul hameed bawa soro lati
odo Sooliu omo Abi Gareeb lati odo Kathiir omo Murroh lati odo Muaadh
omo Jabal, o so pe:

Ojise Olohun - ki ike ati ola Qlohun maa ba a - so pe:

Eniti igbeyin gbolohun re ba je (laa ilaha illalloohu) yio wo alujanna
Ni emi re ba jade ki Olohun ke e

Siyaru Ah’laamun Nubalaahu 13/76-85

Atipe QOlohun so nipa irufe awon wonyi pe:

"Dajudaju awon ti won so wipe Alloohu ni Qba wa ti won si duro deede,
awon malaika a maa sokale ti won ni igbati emi ba fe jade lara won ti won
0 si maa so pe, € ma beru e si ma ba inu je, ki € si maa dunnu pelu
alujanna ti won ti pese sile fun yin"

Suuratu Fussilat 30
Ire Olohun ka awa naa kun won
Ire Qlohun a ntoro lowo Re idurosinsin lori ase Re ati ini-ipinnu lori itosona.

Atipe igbeyin ipepe wa naa ni pe ope ni fun Qlohun Qba gbogbo agbaye



